«Каурый каләм»  шигырь  язучы  укучылар иҗаты
Безнең мәктәптә «Каурый каләм» дип исемләнгән яшь язучылар конкурсы булды.

Бәйгедә 5-11нче сыйныф укучылары катнашты. Балалар туган телгә,Бөек шагыйрь Г.Тукайга, туган якка багышлап шигырьләр иҗат иттеләр. 

   Рафикова Зарина (7нче сыйныф)« Яз килә» шигырендә яз көне
табигатьнең үзгәрүен,уянуын, кошлар тавышына күмелүен

тасвирлый.

Илдарханова Диләрә (5 нче сыйныф) « Чәчәкле җәй»  шигырендә

җәй көнендә Зәй суында су коенулары турында яза. Киләчәкне

чәчәк белән тиңли. «Яхшы сүз,яман сүз» шигыре эчтәлеге белән

аерылып тора. Биредә Динара Яһүдина (7нче сыйныф) яхшы сүз-

нең җан азыгы, ә яман сүзнең кешене рәнҗетүен, хәтта чәчәкне корытуын да әйтә.
   «Син өйрәттең » шигырендә Ләйсән Халикова үзенең газиз теленең- татар теле икәнен күрсәтә. Гаиләдә барлык гаилә әгъзаларының саф татар телендә сөйләшүләре белән горурлана ул.

   «Яратам»шигырендә Айнур Сибгатов (8 нче сыйныф) туган телен яратуын, башка телләрне өйрәнсәм дә, үз телемне беркайчан да онытмаячакмын, дип яза.

     «Татар теле»  шигырендә Регина Шәйхенурова (8 нче сыйныф) татар теленең буыннан- буынга килеп җиткәнлеген, киләчәктә сакланачагына һичшиксез ышана.

      «Безнең шәһәр» шигырен Рафикова Зарина (6 нчы сыйныф) язган. Зарина шәһәребезнең елдан- ел матурлануына, яшеллеккә күмелүенә игътибар итә.

      «Мәңге яшәр» шигырендә Гөлнара Зиятдинова (11 нче сыйныф) татар теленең озын гомерле булачагына ишарә ясый.

      «Зәем» шигырендә туып- үскән шәһәре белән горурлана, киләчәген шәһәр белән бәйлиячәген әйтә Федонин Сергей (7 нче сыйныф).

      «Гүзәл Зәем» шигырендә Батаева Анна (6 нчы сыйныф) халкының батырлыгын, җырга- моңга гашыйк булуын күрсәтә.

      Расторгуева Любовь  (7 нче сыйныф) «Уйлар» шигырендә хыяллары, уйлары турында сөйли.

     «Зәем минем» шигырендә Любовь  Расторгуева (7 нче сыйныф) шәһәребезнең бөек шәхесләре белән горурлануын сурәтли.

Зилә Хисмәтуллина (11 нче сыйныф) «Күңелем белән һәйкәл каршында» шигыре. Бу шигырь  Бөек шагыйрь  Г. Тукайга багышланган. Ул шагыйрьгә мәдхия җырлый.
    «Туган ягым»  шигырендә Надежда Комарова ( 11 нче сыйныф) ел фасыллары белән бәйләп туган якның матурлыгын тасвирлый.

   «Күңелемдә син, Тукай» Зилә Хисмәтуллина ( 11 нче сыйныф) Бөек шагыйрь  Г. Тукай белән горурлануын, аның әкиятләрен тыңлап үсүе турында яза.

     «Гүзәл калам” шигырендә Эльвира Агмалова ( 11 нче сыйныф) Зәй каласында туып үсүен, биредә белем алуы, әгәр дә туган ягыннан аерылса, бәхетсез булачагы турында сөйли.

     Регина Уразайкина ( 11 нче сыйныф) «Һәйкәл янында» шигырендә Тукай һәйкәленең янында һәр көнне кеше өзелмәвен сурәтли.
